
	Հ. հ.
	Առաջարկության հեղինակը, գրության ամսաթիվը և համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ պաշտպանության նախարարություն

27.05.2020 թ.                        № ՊՆ/510/1712-2020 գրություն







	«Սպորտի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2020 թվականի ամառային զորակոչից տարկետում տալու մասին» Կառավարության որոշման նախագծի ուսումնասիրության արդյունքներով հայտնում ենք, որ ներկայացված 55 քաղաքացիներին տարկետում տրամադրելու վերաբերյալ առարկություններ չունենք:

	Ընդունվել  է  ի գիտություն:
	

	2.
	ՀՀ արդարադատության նախարարություն

19.06.2020 թ.                        № 01/27.1/12965-2020 գրություն

	1. «Սպորտի բնագավառում նշանակալի նվաճումներ ունեցող մի շարք քաղաքացիների շարքային կազմի պարտադիր զինվորական ծառայության 2020 թվականի ամառային զորակոչից տարկետում տալու մաuին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով սահմանված 1-ին հավելվածի 18-րդ կետն անհրաժեշտ է հանել, հաշվի առնելով, որ հիշյալ հավելվածով նախատեսված է տարկետում տրամադրել սպորտի բնագավառում նշանակալի նվաճում ունեցող քաղաքացիներին մինչև 2024 թվականը, բայց ոչ ավելի, քան նրանց 26 տարին լրանալու օրը, այնինչ Անդրանիկ Համլետի Կարապետյանի (ծնված՝ 15.12.1995) 26 տարին լրանում է 2021 թվականին: 
Բացի այդ, հարկ է նշել, որ Անդրանիկ Համլետի Կարապետյանի վերաբերյալ համապատասխան կարգավորում նախատեսված է նախագծի 3-րդ կետով, ուստի նրան նախագծի 1-ին հավելվածում ընդգրկելու անհրաժեշտությունը բացակայում է:
Միևնույն ժամանակ, Նախագծի 3-րդ կետում անհրաժեշտ է նշել ՀՀ կառավարության 2018 թվականի ապրիլի 16-ի N 450-Ն որոշմամբ նախատեսված՝ սպորտի բնագավառում նշանակալի նվաճումը, որի հիման վրա տվյալ քաղաքացուն տրվում է տարկետում:
2. Նախագծի 2-րդ կետով նախատեսվում է շարքային կազմի պարտադիր զինվորական ծառայության 2020 թվականի ամառային զորակոչից մինչև 2022 թվականի ամառային զորակոչը տարկետում տալ սպորտի բնագավառում նշանակալի նվաճումներ ունեցող մի շարք քաղաքացիների՝ հիմք ընդունելով Հայաստանի Հանրապետության կառավարության 2018 թվականի ապրիլի 12-ի № 450-Ն որոշմամբ սահմանված կարգի 5-րդ և 6-րդ կետերը: 
Այս առումով Նախագծի հիմնավորման մեջ անհրաժեշտ է նշել, թե հիշյալ մարզիկներին տարկետում տրամադրելու դեպքում կպահպանվի արդյոք ՀՀ կառավարության «Սպորտի բնագավառում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու մասին» N 450-Ն որոշման հավելվածի 5-րդ կետի 3-րդ ենթակետով նախատեսված՝  յուրաքանչյուր հավաքականի կազմում ընդգրկված մարզիկների ընդհանուր թվից ոչ ավելի, քան պարտադիր զինվորական ծառայության զորակոչի ենթակա 30 մարզիկների տարկետում տալու պահանջը:

	Ընդունվել է
	Կատարվել են համապատասխան փոփոխություններ։







